
ESPAINIAKO hauteskundeak ez datoz ESPAINIAKO hauteskundeak ez datoz ESPAINIAKO
iragan maiatzean aurreikusten ziren 
moduan, ez espainiarrentzat, ez euskal-
dunentzat. Ekainean udalak eratu zire-
nean, PP kanporatzea egiazko aukera 
gisa ikusi zen. Ezkerreko fronte zabalen 
esperientziak aldaketaren aukera gizen-
du zuen. Madril eta Bartzelonan posible 
izan bazen, zergatik ez Espainian?

Eskuinak beti ikasten du azkar eta 
gainera bitarteko asko ditu. Nor elikatu 
behar da PP gainbehera badabil? Ka-
talan independentistei El Cid Campea-
dorren ezpatarekin aurre egiten dien 
Albert Rivera eta Ciutadans, horra au-
kera on bat. Pentsatu eta egin, horra Po-
demos eskuindarra. Botere ekonomiko 
handiei ez die halako axolarik Rajoy edo 
Rivera den, ezta gehiegi Sanchez bada 
ere. Iglesiasek urduri jartzen ditu, or-
dea. Baina dagoeneko gutxi. Ezusteko 
handirik ez bada, Podemosen eta PSOE-
ren emaitzek ez dute emango PP eta 
Ciudadanos gainditzeko beste.

Euskal Herritik begiratuta, aldaketa-
ren egarriz, esperantza apur bat egin 
izan dugu: bakeari behingoz ate bat ire-
kitzeko, LOMCE bazterreratzeko, lan 
erreforma gehiago saihesteko, gerra 
abentura berriei uko egiteko, Katalunian 
negoziaziorako ate bat ireki dadin…

Bada ez, denak adierazten du gai ho-
rietako askok PPren eta Ciudadanosen 
itun-harresiarekin egingo dutela topo. 
Hauek gainditzeko esperantza gutxi da, 
baina gehiengo osoa lortu ezean, izan 
daiteke periferiako botoak oraingoan 
ere erabakigarri bihurtzea.

EUSKAL HERRIKO emaitzei begira PPk EUSKAL HERRIKO emaitzei begira PPk EUSKAL HERRIKO
eta PSOEk beti dute uzta hobea Espai-
niako orokorretan Euskal Herrikoetan 
baino, baina inkestek oraingoan ez diz-
kiete emaitza onak ematen. Joerak ere 
ez. Azken 20 urteetako emaitzarik txa-
rrena eskuratu zuten 2011n. PSOEk 5 
eserleku lortu zituen Hego Euskal He-
rrian, 4 EAEn eta 1 Nafarroan. PPk EAEn 
3 eta UPN-PPk 2 Nafarroan. Nafarroan 
eutsiko diote seguruenik, baina EAEn 
ez dago batere argi: CISeko sondeoak 2 
eserleku ematen dizkio PPri eta beste 1 
edo 2 PSE-EEri. Gainbeheran datoz biak, 
baina ez da erraza irudikatzea zartakoa 
hainbestekoa izan daitekeenik. Espai-
nian aparretan dabilen Ciudadanosekin, 
aldiz, inkesta gehienak bat datoz: ez du 
eserlekurik lortuko. 

Euskal Herria desberdina da, Ciuda-
danosek ez, baina Ahal Duguk bai. Bost 
eserleku aurreikusi dizkio CISeko inkes-
tak, lau EAEn eta bat Nafarroan. Rober-
to Uriarteren dimisio eta guzti halako 
emaitzak lortuz gero, oso onak lirateke. 
Nafarroan CISek ez du diputaturik ikus-
ten Geroa Bairentzat (Koldo Martinez). 
Oso posible da, hala ere, eserleku hori 
lehian ibiltzea EH Bildu eta Ahal Dugu-
rekin.

EAJri eta Bilduri ere 2011n emaitzen 
antzekoak iragarri dizkiote hainbat in-
kestek. EAJk hala espero du (5 eserle-
ku), baina EH Bildu pozarren legoke 6 
eserleku lortuko balitu (2011n 7). Gehi-

txo dirudi, batez ere Ahal Dugu hor da-
goela ikusita. 

SIGLAK BATUTA edo bakarka gehiaSIGLAK BATUTA edo bakarka gehiaSIGLAK BATUTA -
go? Politikan sarri egiten den galdera 
da eta oraingoan Nafarroak erantzun 
beharko du, Geroa Bai, EH Bildu, Ahal 
Dugu eta Ezkerrak zerrenda bateratua 
osatu baitute Senaturako. Lehia izango 
dute UPN eta PPrekin, baina maiatze-
ko hauteskundeetako datuekin erkatuz 
gero, gobernuko indarrek aise irabazi 
beharko lukete (Aldaketa 160.352 boto  
/ UPN-PP 105.994). Esperimentua bo-
robilduko zuketen Kongresurako ere 
elkarrekin joan izan balira, baina Geroa 
Bai eta Ahal Duguk hasieratik adierazi 
zuten bakarka joango zirela. Indar han-
dietatik EH Bildu izan zen aukera horri 
ateak zabaldu zizkion bakarra.

EAEn ere hala izan zen. Hainbat per-
tsona ezagunek ezkerreko hautagai-
tza bateratua eratzeko proposamena 
ez zen aurrera atera, baina oraingoan 
ere EH Bilduk agertu zuen proposame-
narekiko interes handiena. Ez da ha-
rritzekoa: batetik, ez du erraza 2011n 
eta 2012an erdietsitako emaitzei eus-
tea; bestetik, etorkizuneko begirada ez-
kerreko indarren aliantzan edo indar 
metaketan du, bai alternatiba institu-
zionalari begira, bai garapen sozial eta 
nazionalari so. Barne erronkak, ordea, 
ez dira makalak, alderdien koalizioaren 
egungo egituratik beste batera igaroko 
baita. Gaur egun, sozialdemokraziatik,  
antikapitalismo zorrotzeraino biltzen 
du; eroso bizi diren klase ertaineko sek-
tore zabaletatik krisiak ondo jotako bo-
zemaileetara. ETAren ondorengo aro 
hasi berrian, ez du samurra izango ho-
rri guztiari koherentziaz eta batasunez 
eustea. n

